
Alþingi
! Erindinr.Þ 1 3 2 / /3Ho

komudagur IM- 3. 2. o o  b

[NORSK] LÖG nr. 82 frá 24.11.2000: Lög um 
vatnasvæði og grunnvatn (vatnsauðlindalögin).
2. kafli Almennar reglur um vatnasvæði

5. gr. (ábyrgð forsjáraðila og varúðarskylda)
Öllum ber að sýna varúð til þess að forðast tjón eða óhagræði á vatnasvæði í þágu 

almennings eða einkaaðila.
Aðgerðir á vatnasvæðum ber að skipuleggja og framkvæma með þeim hætti að þær valdi 

sem minnstu tjóni eða óhagræði fyrir almenna hagsmuni og einkahagsmuni. Slíka skyldu ber 
að inna af hendi án óeðlilegs tilkostnaðar eða óhagræðis. Yfirvöld vatnasvæða geta gefið út 
reglugerð með nánari reglum um áætlanir, aðgerðir og rekstur tiltekinna tegunda framkvæmda 
á vatnasvæðum.

Við framkvæmdir á vatnasvæðum ber að uppfylla allar kröfur sem eðlilegt er að gera til 
þess að tryggja að ekki valdi hættu fyrir fólk, umhverfið eða fasteignir
§ 6. (tengsl við grenndarlög)

Reglur grenndarlaga gilda um framkvæmdir sem snerta nágranna á vatnasvæði svo fremi 
annað komi ekki fram í þessari málsgrein.

Reglur um grenndarvarúð og grenndarmat í 6.-8. gr. grenndarlaga gilda ekki um 
framkvæmdir sem þarfriast leyfis samkvæmt þessum lögum eða lögum nr. 17 um stjómun 
vatnasvæða frá 14. desember 1917.

Framkvæmdir, sem gerðar eru með leyfi samkvæmt þessum lögum eða lögum um 
stjómun vatnasvæða, verða ekki gerðar samkvæmt 10. gr. grenndarlaga.

Þótt tjón eða óhagræði sé leyft samkvæmt þessum lögum kemur það ekki í veg fyrir að 
framkvæmdaaðila sé gert að greiða bætur svo fremi slíkt samræmist reglum í grenndarlögum.
§ 7. (vatnsrennsli á vatnasvœðum og íferð í grunnvatn)

Engum er heimilt að hindra vatnsrennsli á vatnasvæði án heimildar í þessum lögum.
Ef því verður við komið skulu framkvæmdir og önnur nýting jarðvegs fara fram með þeim 

hætti að úrkoma berist niður í grunnvatnið. Yfirvöld vatnasvæða geta ákveðið aðgerðir sem 
tryggja aukna íferð í grunnvatnið ef slíku verður við komið án óeðlilegs kostnaðar.
§ 8. (aðgerðir sem útheimta leyfi)

Engum er heimilt að heija framkvæmdir á vatnasvæðum, sem geta valdið verulegu tjóni 
eða óhagræði fyrir almenna hagsmuni á vatnasvæðinu eða í sjó, nema slíkt fari fram 
samkvæmt reglum í 12. gr. eða 15. gr. eða með leyfi yfirvalda vatnasvæða.

Yfirvöld vatnasvæða geta sett reglugerð eða ákveðið í einstökum tilvikum að 
framkvæmdir utan vatnasvæðis, sem kunna að hafa augljós áhrif á vatnasvæði, skuli þarftiast 
leyfis. í slíkum tilvikum gilda einnig aðrar reglur laga um framkvæmdir á vatnasvæðum að 
undanskildum aðgangi samkvæmt 18. gr. til að krefjast ákvörðunar fyrir fram um að 
framkvæmd sé háð leyfi.

Ef aðgerð á vatnasvæði, sem fellur undir fyrsta málslið, er framkvæmd án tafar til að 
koma í veg fyrir verulegt tjón, ber að tilkynna slíkt yfirvöldum vatnasvæða svo fljótt sem 
auðið er. Ef nauðsyn krefur geta yfirvöld vatnasvæða mælt fyrir um framkvæmd og úrbætur.

Um leyfisskyldu og leyfismeðferð gilda annars nánari reglur í 3. kafla.
§ 9. (gæðamarkmið á vatnasvœðum)

Yfirvöld vatnasvæða geta sett gæðamarkmið um vatnasvæði, m.a. um vatnsflæði, 
efiiainnihald og tilvist lífvera á vatnasvæðinu, svo og reglugerð um skyldur yfirvalda 
vatnasvæða ef gæðamarkmið eru ekki uppfyllt. Gæðamarkmið, sem eru bindandi um 
opinberar framkvæmdir, skulu ákveðin samkvæmt ákvæðum stjómsýslulaga um reglugerðir.

Gæðamarkmið varðandi mengunarefni skulu ákveðin samkvæmt lögum um 
mengunarvamir.
§ 10. (vatnsnám og lágmarksrennsli)

Við vatnsnám og fráleiðslu vatns, sem breytir vatnsrennsli í ám og lækjum með árvissu 
vatnsrennsli, skal venjulegu lágmarksvatnsborði náð aftur ef annars er ekki getið í þessari 
málsgrein. Hið sama á við ef vatni er haldið eftir með stíflun.

í leyfi til vatnsnáms, fráleiðslu eða stíflunar ber að tilgreina skilyrði um lágmarksrennsli 
úr ám og lækjum samkvæmt hlutstæðu mati. Við ákvörðun ber m.a. að leggja áherslu á að 
tryggja:

a) vatnsborð,
b) þýðingu vatnasvæðisins fyrir jurta- og dýralíf,
c) vatnsgæði,
d) tilvist grunnvatns.

Yfirvöld vatnasvæða geta veitt leyfi til þess að vikið sé frá skilyrðum í fyrsta og öðrum 
staflið um stuttan tíma í einstökum tilvikum án þess að slíkt hafi neikvæð áhrif á umhverfið. 
Ekki er unnt að áfrýja ákvörðunum samkvæmt þessum málslið.
§11. (jaðargróður)

Á bökkum vatnasvæðis með árvissu vatnsrennsli ber að viðhalda takmörkuðu náttúrlegu 
gróðurbelti sem vinnur gegn framræslu og tryggir lífvænlegt umhverfi fyrir jurtir og dýr. Þessi 
regla gildir þó ekki um byggingarframkvæmdir í beinum tengslum við vatnasvæðið eða þar 
sem þörf er fyrir aðgerð til að tryggja aðgang að vatnasvæðinu.

Landeigandi, byggingaraðili og hlutaðeigandi fagleg stjómvöld geta krafist þess að 
sveitarfélag ákveði breidd svæðisins. Breiddina má einnig ákveða með lagalega bindandi 
áætlunum samkvæmt framkvæmda- og byggingalögum.

í sérstökum tilvikum geta yfirvöld vatnasvæða undanskilið kröfuna samkvæmt fyrsta 
málslið.
§ 12. (endurheimt rennslis á vatnasvœði)

Ef rennsli færist til á vatnasvæði, vatnsrás grynnist eða dýpkar er heimilt án leyfis 
samkvæmt 8. gr.

a) að koma fyrra farvegi í samt lag aftur ef breytingin stafar af einstökum viðburði,
b) að hreinsa til í fyrra farvegi eða fylla hann upp þar til hann hefur náð aftur þeirri dýpt eða

breidd sem hann hafði fimm árum áður.

Endurheimt samkvæmt fyrsta málslið, sem kann að vera til verulegs tjóns eða óhagræðis 
fyrir einhverja almenna hagsmuni, ber að tilkynna yfirvöldum vatnasvæða. Endurheimtin 
getur farið fram á vegum landeiganda sjálfs, annarra eigenda vatnasvæðisins eða yfirvalda 
vatnasvæða.

Við endurheimt samkvæmt fyrsta málslið er heimilt að nota aðkominn jarðveg, svo fremi 
slíkt valdi ekki verulegu tjóni og óhagræði sem unnt er að komast hjá með viðunandi hætti. 
Tilkynna ber landeiganda um slíkt með eðlilegum fyrirvara.

Skurði vegna landbúnaðar og skógræktar má hreinsa án leyfis ákvæða 8. gr. samkvæmt 
reglum eða reglugerðum sem settar hafa verið í eða samkvæmt lögum um skógarhögg nr. 31 
frá 27. maí 2005 og búnaðarlögum nr. 23. frá 12. maí 1995.

Um bjórastíflur gilda reglur í lögum um villt dýr nr. 38 frá 29. maí 1981.
Með breytingum með lögum nr. 31 frá 27. maí 2005 (sem gengu í gildi 1. janúar 2006 skv. ályktun nr. 487 27. 
maí 2005).

§ 13. (meginreglan um ráðstöfunarrétt landeiganda)
Vatnasvæði tilheyrir eiganda landsins sem það er á ef annað er ekki ákveðið með 

sérstökum réttarreglum. Ef vatnasvæði er að öllu leyti eða að hluta í sameign gilda reglur í 
lögum um sameign varðandi tengsl sameigenda nr. 6 frá 18. júní 1965.

Eigendur hvor sínum megin vatnasvæðis hafa sama rétt til nýtingar vatnsafls ef annars er 
ekki getið í sérstökum réttarreglum.

Landeigandi getur komið í veg fyrir að aðrir ráðstafi vatnasvæði, sem tilheyrir honum, ef 
ekki koma til sérstakar réttarreglur. Innan þess ramma sem löggjöfin setur getur 
landeigandinn sjálfur ráðstafað vatnasvæði svo fremi sérstök réttindi hindri ekki slíkt.

Yfirvöld vatnasvæða geta ákveðið takmarkanir yfirráðaréttar landareignar með tilliti til 
útvegunar drykkjarvatns í framtíðinni sem stefht er að. Slík takmörkun getur ekki gilt í meira 
en fimm ár. Aðgerðina er unnt að endumýja einu sinni í allt að fimm ár.
§ 14. (enduropnun vatnasvæðis)

Yfirvöldum vatnasvæða er heimilt með sex mánaða fyrirvara, sem tilkynntur er 
landeiganda, að opna vatnasvæði á ný. Landeigandi á rétt til bóta samkvæmt reglum laga nr. 
17 frá 6. apríl 1984 um bætur vegna eignamáms fasteigna vegna taps af völdum 
enduropnunar. Ef ekki semst um annað eru bætur ákvarðaðar með mati sem framkvæmt er á 
vegum yfirvalda vatnasvæða.
§ 15. (viðbótarreglur um vatnsnám landeiganda)

Landaeiganda á vatnasvæði er heimilt án leyfis samkvæmt 8. gr. að taka vatn til 
heimilisnota og handa húsdýrum á eigninni. Þetta gildir svo fremi vatnsnámið bijóti ekki í 
bága við reglur í 5. gr. og 10. gr.

Ef skortur er á vatni hafa landeigendur á vatnasvæði sama rétt eftir þörfum til að nema 
vatn til eftirtalinna nota samkvæmt þessari forgangsröðun:

1. Reglulegur heimilisrekstur.
2. Húsdýr.

Ef nauðsyn krefur geta yfirvöld vatnasvæða gripið til frekari aðgerða varðandi skiptingu 
og framkvæmd vatnsnáms ef um vatnsskort er að ræða, þ.m.t. að taka tillit til hlutaðeigandi 
eigna og almennra hagsmuna. Ef yfirvöldum vatnasvæða berst krafa um að gera ráðstafanir 
um skiptingu eða framkvæmd ber að líta svo á að ákvörðun um það hvort orðið verður við 
kröfunni eða ekki sé sértæk.

Réttur landeiganda til vatnsnáms samkvæmt öðrum málslið gildir einnig í tengslum við 
vatnsnámsframkvæmdir með leyfi samkvæmt 8. gr. ef leyfishafi sér ekki um aðra 
vatnsútvegun. Yfirvöldum vatnasvæða er einnig heimilt að setja reglugerð um stjómun eða 
ákveða skilyrði fyrir því að leyfi til vatnsnámsréttar takmarkist við tiltekið magn eða gildi alls 
ekki gegn því að leyfishafi greiði bætur vegna tjóns eða óhagræðis.
§16. (yfirráð almennings yfir vatnasvœðum)

Allir geta nota vatnasvæði:

a) til vatnsnáms án graftar eða notkunar fastrar leiðslu eða vélarafls,
b) til böðunar, samkvæmt lögum um útivist nr. 16 frá 28. júní 1957,
c) til umferðar án notkunar vélar,
d) til umferðar í vélknúnu ökutæki á opnu eða ísilögðu vatnasvæði, svo fremi slíkt sé gert í 

samræmi við ákvæði laga nr. 82 frá 10. júní 1977 um ferðalög í vélknúnum ökutækjum 
um óbyggðir og vatnasvæði og ef landeigandi hefur ekki bannað það samkvæmt öðrum 
málslið.

Notkun vatnasvæðis samkvæmt fyrsta málslið skal fara fram með tillitssömum hætti 
þannig að hún valdi ekki verulegu óhagræði fyrir landeiganda eða aðra notendur.
Landeiganda er heimilt að banna umferð vélknúinna ökutækja um vatnasvæðið. Yfirvöld 
vatnasvæða geta ógilt slíkt bann ef það -  þegar þeir hagsmunir sem í húfi eru hafa verið 
ígrundaðir -  telst vera óeðlilegt. Yfirvöld vatnasvæða geta veitt leyfi til eðlilegrar gjaldtöku 
fyrir umferð vélknúinna farartækja um farvegi til siglinga og vatnasvæði sem skipulögð eru í 
því skyni.

Allir hafa rétt til að hirða hluti, sem sökkt hefur verið á vatnasvæði, og til að fleyta timbri 
um vatnasvæði þar sem það er unnt, svo fremi slíkt útheimti ekki leyfisskyldu samkvæmt 8. 
gr. Ef fundinn hlutur telst vera tapaður gilda reglur í lögum um tapaða og fundna hluti nr. 3 
frá 29. maí 1953. Ef slíkt telst til sorps gilda reglur laga um mengunarvamir. Um rétt til 
fiskveiða gildar reglur í lögum um lax og vatnafiska o.fl. nr. 47 frá 15. maí 1992.
§ 17. (yfirráð yfir miðhluta stöðuvatna)

Ríkið hefur yfirráð yfir óheftum miðhluta stærri stöðuvatna. Ef stöðuvatnið liggur að 
þjóðlendu fellur miðhluti stöðuvatnsins undir það. Einkaaðilar hafa rétt til að nota miðhlutann 
samkvæmt lögum eða öðrum réttarreglum.

8. kaflí Grunnvatn

§ 44. (ráðstöfunarréttur grunnvatns)
Grunnvatnið tilheyrir eiganda landareignar þar sem grunnvatnið er að finna á yfirborðinu 

eða undir yfirborðinu, nema annað leiði af sérstökum réttarreglum. Ef grunnvatn er að finna 
undir fleiri eignarlöndum telst það hluti eignanna sem sameign sem samsvarar yfirborði 
hverrar landareignar. 10 gr. laga, annars málsliðar, nr. 6 frá 18. júní 1965 um sameign gildir 
ekki um slíka sameignarhluta.

Ráðstöfunarrétti grunnvatns má beita í samræmi við kröfur í 10 gr. og 15. gr., annars og 
þriðja málsliðar. Vatnsnám grunnvatns skal takmarkast við það sem grunnvatnsborðið þolir.

Hvað varðar tjón eða óhagræði, sem leiðir af ráðstöfun grunnvatns, gilda reglur 9. kafla 
um bætur fyrir tjón að svo miklu leyti það er við hæfi.
§ 45. (leyfisskylda til að ráðstafa grunnvatni)

Landeigandi getur án leyfis numið vatn til heimilisnota og handa húsdýrum á búi sínu.
Ráðstöfunarréttur yfir grunnvatni eru leyfisskyldur samkvæmt. 8. gr., sbr. 3. kafla:

a) við vatnsnám sem er umfram takmörk sem yfirvöld vatnasvæða hafa ákveðið,
b) við vatnsnám sem er umfram þau mörk sem eðlilegt má telja fyrir starfsemi sem 

venjulega er rekin á slíkum bújörðum,
c) við aðra ráðstöfun eða áhrif á grunnvatn ef yfirvöld vatnasvæða hefur ákveðið slíkt með 

reglugerð eða í einstöku tilviki.

§ 46. (grunnvatnsborun)
Þeim sem bora eftir vatni ber að gæta varúðar til þess að forðast tjón og óhagræði af 

völdum borunarinnar. Ákvæði 39. gr. gilda að þessu leyti um grunnvatnsboranir.
Að borun lokinni ber hlutaðeigandi að senda yfirvöldum vatnasvæða tilkynningu um hana 

innan þriggja mánaða.
Ráðuneytið getur gefið úr reglugerð um það hvaða upplýsingar skuli koma fram í 

tilkynningu samkvæmt öðrum málslið. Unnt er að gefa út reglugerð um framkvæmd borana, 
þ.m.t. hvemig standa skuli að rannsóknum og sýnatöku.

Þeim sem framkvæma grunnvatnsrannsókn og gera skýrslu um rannsóknina ber án tafar 
og í síðasta lagi innan þriggja mánaða eftir útgáfu skýrslunnar að senda tilkynningu um hana 
til yfirvalda vatnasvæða. Yfirvöld vatnasvæða geta eftir þörfum óskað eftir að fá í hendur 
einstak af skýrslunni með viðeigandi fylgiskjölum.

Sænsk log nr. 812/1998 um sérstok ákvæði um vatnsveitur

2. kafli Ráðstöfunarréttur vatns o.fl.

1. gr. Til þess að reka vatnsveitu ber framkvæmdaaðila að hafa ráðstöfimarrétt yfir vatninu á 
því svæði þar sem framkvæmdin fer fram.

2. gr. Sá hefur ráðstöfunarrétt yfir vatninu sem er að finna innan landareignar hans. 
Ráðstöfimarrétt yfir vatni landareignar er einnig unnt að fá samkvæmt starfsleyfi frá 
landeiganda eða með eignamámi.

3. gr. Ef um rennandi vatn er að ræða eigabáðir aðilar sömu hlutdeild að vatni, jafrivel þótt 
meiri hluti þess renni meðfram landareign eins aðila en annars.

4. gr. Sá sem hyggst reka vatnsveitu fær í því skyni yfirráðarétt samkvæmt 1. gr., svo fremi 
vatnsveitan sé fólgin i:

1. vatnsstýringu,

2. vatnstöku til almennrar vatnsveitu, almennrar hitaveitu eða vökvunar,

3. framræslu,

4. vatnsveitu sem þörf er fyrir vegna almenns vegar, farvegar til siglingar eða almennrar 
hafnar,

5. vatnsveitu sem þörf er fyrir til að vinna gegn mengun af völdum frárennslis, eða

6. vatnsveitu sem þörf er fyrir vegna jámbrautar.

5. gr. Ríkið, sveitarfélag og vatnsfélög hafa ráðstöfunarrétt samkvæmt 1. gr. til að reka 
vatnsveitur sem æskilegar eru frá almennu umhverfis- eða heilbrigðissjónarmiði eða stuðla að 
fiskveiðum.

Þeir sem hafa hagsmuni af að vatnsaðstæðiir haldist óbreyttar hafa einnig slíkan rétt til að 
framkvæma hreinsun til að viðhalda dýpt eða staðsetningu vatns eða gera tafarlausar 
ráðstafanir til að koma í fyrra horf vatnasvæði sem hefiir breytt um legu eða hefur með öðrum 
hætti breytt rennsli sínu.

6. gr. Við hreinsun eða aðrar aðgerðir, sem tilgreindar eru í annarri málsgrein 5. gr., er heimilt 
að koma upphreinsuðu efni fyrir á nálægri strönd ef slíkt hefur ekki 1 för með sér verulegt 
óhagræði frá almennu sjónarmiði eða varðandi einkaaðila. Að öðrum kosti ber að flytja slíkt 
efiii til hentugs staðar í nágrenninu.

Tilkynna ber hlutaðeigandi landeiganda áður en upphreinsuðu efiii er komið fyrir. Þeim sem 
kemur efiiinu fyrir ber að gera ráðstafanir til að koma í veg fyrir eða draga úr tjóni af því að 
efiiinu er komið fyrir. Krafan gildir ekki um aðgerðir ef framkvæmdaaðili verður með því 
móti fyrir óeðlilegum kostnaði.

Þeim sem kemur upphreinsuðu efiú fyrir og veldur þannig tjóni á landareign annars ber að 
greiða bætur vegna tjónsins. Bætur skulu þó aðeins greiddar vegna tjóns sem varir eftir að 
aðgerðir til forvama eða úrbóta hafa farið fram.

7. gr. Sá sem á strönd við vatnasvæði annars hefur rétt til þess vegna þarfa landareignarinnar 
að reisa litla bryggju, bátahús eða annað slíkt mannvirki á ströndinni, svo fremi eigandi 
vatnasvæðisins líði ekki neinn verulegs skaða vegna byggingarinnar.

í 6. gr. 1. kafla [sænskra] jarðalaga eru ákvæði jafhvel aðrir en strandeigendur kunni að hafa 
slíkan rétt.

8. gr. Ef mismunandi eigendur eru að fallvatni er einum þeirra heimilt að nýta allt vatnsaflið 
ef hann ræður yfir [a.m.k.] helmingnum af aflinu á grundvelli eignarréttar eða annars réttar 
sem gildir rétt til að ráðstafa varðandi alla aðra og takmarkast ekki við tíma. Taka ber tillit til 
þess afls sem svarar til hlutar í slíkri landareign sem vikið er að í 3. gr. 1. kafla [sænskra] laga 
um skrásetningu fasteigna (nr. 988/1970)

Þetta gildir einnig ef einhver sem á aðild að vatnsveitu óskar eftir að nýta sér vatnsafl í 
fallvatni, sem er hluti af mismunandi vatnasvæðum, ef sameiginleg nýting er af tæknilegum 
og hagnýtum ástæðum er nauðsynleg forsenda stofiiunar virkjunarinnar.

9. gr. Ríkisstjóminni er heimilt að ákveða að vatnsfall eða sérstakan nýtingarrétt þess megi 
nýta ef einhver sem vill nýta sér vatnsaflið hefur sótt um það, og til þess að unnt sé að nýta 
aflgjafann með skipulegum hætti er nauðsynlegt að nýta slíkt vatnsfall, sem er í eigu einhvers 
annars er ríkisins, og er ekki þegar nýtt með viðeigandi hætti frá almennu sjónarmiði séð.

Þeim sem hefur fengið leyfi samkvæmt fyrstu málsgrein ber innan árs frá því að leyfið var 
veitt að óska eftir ákvörðun um bætur hjá umhverfisdómstólnum varðandi það sem tekið er í 
notkun samkvæmt fyrstu málsgrein. Ef umsókn er ekki send innan þessa tíma fellur leyfið úr 
gildi.

Rétt til að nýta fallvatn með ákvörðun samkvæmt fyrstu málsgrein er rétthafa ekki heimilt að 
framselja öðrum nema að fengnu samþykki stjómvalda.

Stjómvöld ákveða þau skilyrði fyrir nýtingu réttindanna sem þurfa þykir með tilli til 
almannahagsmuna.

10. gr. Þeim sem rekur vatnsveitu eða hefur ráðstöfunarrétt á vatnsuppsprettu samkvæmt 2. 
gr. er skylt, ef um alvarlegan vatnsskort er að ræða, að gefa eftir það vatn sem er nauðsynlegt 
vegna almennrar vatnsveitu eða annarra almannaþarfa, ef vatnsskortur stafar af þurrkum eða 
svipuðum aðstæðum.

Sá sem verður fyrir tjóni vegna þess að hann gefur eftir vatn á rétt á eðlilegum bótum.

Sveitarstjóm er heimilt, að viðlagðri refsingu, að mæla svo fyrir að sá sem rekur vatnsveitu 
eða hefur rétt til að ráðstafa vatnsuppsprettu ræki skyldu sína samkvæmt fyrstu efiiisgrein. 
Sveitarstjóm er heimilt að ákveða að slík fyrirmæli gildi þótt þau séu kærð.

BAF 14.03.06


